
楊生青花紫石硯歌

作者：李賀　唐

本作品收錄於《全唐詩/卷392》

端州石工巧如神，踏天磨刀割紫雲。

傭刓抱水含滿脣，暗灑萇弘冷血痕。

紗帷晝暖墨花春，輕漚漂沫松麝薫。

乾膩薄重立脚勻，數寸光秋無日昏。

圓毫促㸃聲静新，孔硯寬頑一作「碩」何足云。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

